
        
            
                
            
        

    
	М. Горький

	 

	САЛХИЧ ШУВУУНЫ ДУУН

	 

	“Монголын зохиолчдын эвлэл” Улаанбаатар хотноо 1951 онд эрхлэн хэвлүүлсэн 
“М. Горький - ӨГҮҮЛЛЭГҮҮД” номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Б. Ринчений орчуулга

	 

	 

	САЛХИЧ ШУВУУНЫ ДУУН

	Тэнгис далайн буурал мандал дээгүүр салхин үүлсийг хуралдуулан, үүл далайн завсраар салхич шувуун, харанхуй цахилгаан мэт халин элэн дэгдэнэ.

	Тэр шувуун, жигүүрээр долгионыг гэнэт дайран, нэгэнт үүл харвасан сум мэт дэгдэн дэгдэж, дуугаран явахад, үүлс түүний эрэлхэг дуунд, баярын чимээг сонсон байв. Тэр дуун их салхийг хүсжээ. Тэр дуун жилэнгийн агуу хүчир, хүслэнгийн цог, ялахын үнэмшлийг дуурьсган бийг үүлс сонсон байв.

	Цахлай шувуун, их салхийг зөгнөн гасална. Ахун шувуун мөн эмээн гасалж амьдрахын байлдаан, тэмцлийн хав цэнгэлийг мэдэхгүй, тулалдагчийн аянга мэт дуунаас хэлмэгдэн цочно. Тэнэг пингвин, тарган биеэ гадна нуун далдлаад, ганц эрэмгий омогт салхич шувуун буурал хөөс бургих тэнгис далайн дээгүүр элэн халин ниснэ.

	Үүлсийн чуулган улам харанхуй болон, тэнгис далайн зүг нэн ойртон буухад, долгио, аянгын зүг тэмүүлэн сөрнө.

	— Тэнгэр дуугаран, долгио догшрон, хөөс сахран, салхитай тэмцэн цуугилдана. Салхин хоосон уурсаж интерниал эрдэнийн өнгөт долгисыг хаднаа товрог болтол балбалан цохилно.

	Харанхуй цахилгаан мэт салхич шувуун хашхиран хальж үүлсийг сум мэт нэвтлэн жигүүрээр долгисын хөөс хярган дэвж их салхины омогт шулам мэт элэн халин, инээн уйлан, үүлсийг элэглэн инээж бахдан баясан, хүрхрэн уйлна. Аянга хүрхрэн хилэгнэхийн дотор цочин алжаасныг хэдий нь сонор шулам мэт мэдээд, үүлс удтал нарыг халхлан далдалж үл чадахыг таньсан байна.

	Салхи урхиран... аянга хүрхрэн... тэнгис далайн гүн усан дээгүүр үүлсийн сүрэг, хөх долон татан, далай, аянгын сумыг шүүрэн барьж, усны гүнээ сөнөөхөд долон туяа нь гал могой мэт мяралзан мушгалзаж мөхнө.

	Их салхин, их салхин хөдөлнө гэж дуудагч энэ бол, эрэлхэг салхич шувуу, хилэгнэн урхирагч тэнгис далайн дээгүүр, цахилгааны завсраар элэн халин нисэх бөгөөд энэ бол, ялахыг зөгнөн мэдэгч хашхиран, 

	Их салхин хөдөлбөл, нижигнэнхэн хөдөлтүгэй гэж хашхиран дуудна.

	1901.

	 


1951 оны “М. Горький - ӨГҮҮЛЛЭГҮҮД” номын Хэвлэн нийтлэлийн мэдээлэл 

	М. Горький

	 

	“М. Горький - ӨГҮҮЛЛЭГҮҮД”

	 

	Редактор Ш. НАЦАГДОРЖ

	Техник редактор Ц. СОДОВ

	Хянагч Т. Содномдаржаа

	 

	1951 оны 4 дүгээр сард өрөлтөд оруулаад

	6 дугаар сарын 25-нд хэвлэлд шилжүүлж 

	20000 ширхэг хэвлэв.

	Цаасны хэмжээ 60X92 

	Хэвлэлийн хуудас 5/5 

	нэг хэвлэлийн хуудасны үсгийн тэмдэгт 40000, А 12623, 

	Захиалгын № 262

	 

	Сүхбаатарын нэрэмжит, Улсын Хэвлэх үйлдвэр. 

	Улаанбаатар, Их Сургуулийн гудамж, 28

